
                                     Bilera-akta

Herriko ikastetxeetako zuzendarien eta Udaleko ordezkarien artekoa
BILERAREN XEHETASUNAK

	Bilera zenbakia
	3/ 2015-2016
	Lekua 
	Udaletxeko 4. solairua

	Bilera mota
	Ohikoa
	Hasiera ordua
	15:00

	Data 
	2015-11-30
	Amaiera ordua
	16:30


Bertaratutakoak
	Ixabel Arin, Langile ikastolako zuzendaria
Arantxa Urtasun, HLPPko zuzendaria

Arantxa Rekondo, Txirrita eskolako zuzendaria
Malen Ibarrola, Urumea ikastolako zuzendaria

Unai Azkue, Hernani Lanbide Heziketako ordezkaria
Amaia Urzelai, Hernani BHIko zuzendaria

Edurne Agirregomezkorta, haur eskolako zuzendaria

Koro Ubillos, Ongintzako gizarte laguntzailea
Rakel Gonzalez, Liburutegiko arduraduna
Jexux Agirre, Koska elkarteko kidea

Esti Aldeiturriaga, Hezkuntza zinegotzia
Xabier Lertxundi, Ongitzako zinegotzia

Mª Carmen Olasagarre, Hezkuntza administraria



Bertaratu gabeak
	Iñaki Irisarri, HIIko zuzendaria

Jasone Arriet,  Elizatxo ikastolako zuzendaria

Begoña Aramendi, Inmakulaka ikastetxeko zuzendaria




AZTERGAIAK:
1.- Azken aktaren onarpena: 2015-10-26
2.- Ongintza. Drogamenpekotasun plana 2016-2020.

3.- Koska elkartearen proposamena. Haurrentzat saioa

4.- Liburutegia. Gaztetxoak itzultzaile handiak dira, tailerra
5.- Jangelako menuak. Haur  musulmanak
6.- LOMCE

7.- Antzerki saioa. EIDABE taldearen proposamena

8.- Eskariak eta galderak

AZTERGAIAK eta ESAN-EGINAK
1.- Azken aktaren onarpena: 2015-10-26 
2015eko urriaren 26an egindako bileraren akta onartu da.

2.- Ongintza. Drogamenpekotasun plana 2016-2020
Koro Ubillosek, Ongintzan, drogamenpekotasun plana berria (2016-2020) martxan jarri nahi dutenaren berri eman du. 
Horretarako, herriko hainbat erakunde eta eragile elkartu nahi dituzte: ikastetxeetako ordezkariak, guraso elkarteak, irakasleen ordezkariak, gaztetxokoak, politikoak, osakidetzako ordezkariak, udaltzainak… Ikastetxeko ordezkariei  proposatu die eskaintza bereko zentroetatik  (LH, DBH, Lanbide Heziketa..) ordezkari bakarra joatea.  Hainbat proposamen jaso dira: batxilergo ikasleena,  OLHarena (Transpacar), baina zehazteko gelditu dira hainbat mailetakoak;  LH, Guraso elkarteena… zehazteko Koro Ubillosekin harremanetan jarriko dira. Parte hartuko dutenek Ongintzatik jasoko dituzte gonbidapenak. 
Lehenengo bilera abenduaren 17an izango da, arratsaldeko 14:30ean. Informazio orokorra jasoko da, bertan.
3 .- Koska elkartearen proposamena. Haurrentzat saioa





Jexux Eizagirrek Koska elkartearen izenean proposamen bat ekarri du. Biterin, abenduaren 10an, arratsaldez, eskolako ordutegian,  5 urteko haurrentzat antzerki emanaldia, zeinu interpretariaren bidez,  antolatu dute. Emanaldia  Ainhoa Muñoaren eskutik joango da.
Bigarren txanda bat egin beharko da haur  kopuru handiak direlako. Ereñotzu eskolan berriz,  bertan, egingo dute saioa. Eskolen oniritzia jaso ondoren udal hezkuntza jarriko da harremanetan Jexux Eizagirrerekin. 
4.- Liburutegia. Gaztetxoak itzultzaile handiak dira tailerra



 Rakel Gonzalezek  gabonetarako proposamen batekin etorri da. EIZIE itzultzaile elkartetik eskainitako egitasmoa:

Haurrei begira borondatezko egitasmo bat izango da, opor garaian egingo dena eta kopuru aldetik mugatua izango dena. Rakelek aipatu du esperientzia polita bada, aurrerago zabaldu daitekeen esperientzia bat izan daitekeela. 

5.- Jangelako menuak. Haur musulmanak




Udal Hezkuntza sailak ikastetxeetako jangeletan, haur musulmanek ze nolako menu  aukera edo  trataera duten inguruko informazioa jaso du.

Famili musulmanak eskatzen du zentroan haragiaren inguruan dituzten mugak edo beharrak. Horren arabera, Auzolanek eskaintzen dizkien bi menuen artean aukeratzen dute: txerrikirik gabekoa edo obolaktosa begetarianoa, bigarren hau aukeratzen dute “halal” haragia bakarrik jaten dutenek. 
Jangelako arduradunak saiatzen dira oso  zorrotzak izaten  menu berezien banaketa garaian, nahasketarik egon ez daitezen. Haur musulmanek jangelan ez dute arazorik izaten menu bereziak dituztelako. 
Ikastetxeek ez dute zentro bezala honen inguruan ezer berezirik jasota. Famili bakoitzak egiten du bere eskaera. 

6.- LOMCE

Aurreko larunbatean, azaroak 28, egindako ekitaldiaren balorazioa egin da; jende gehiago biltzea  nahi den arren eta  egun berean hainbat ekitaldi antolatuak zeudela ikusita,  orokorrean,  dezente bildu zela aipatu da.

Langile ikastolako zuzendariak dio gurasoei informazioa banatzen ari direla, baina, proposamenak edo erabakiak hartzeko eta urtarrilean gaiari heltzekoak direla,  Elizatxo ikastolakoek galdeketa prestatu dutela adierazi du ere.

Ereñozuko eskolako zuzendariak komentatu du  Batzarrerako gurasoei ahal den neurrian informazioa banatzen ari direla, horretarako  pawer pointer bat ere antolatzen ari direla. San Tomas festa egunerako ere pankarta bat edo egiteko asmoa dutela. 
Esti delegatuak galdetu du gurasoen parte hartzea nolakoa izaten ari den…eta Urumea ikastolako zuzendariak erantzun du  gurasoak mobilizatzea ez dela bat ere erraza.
Institutuko zuzendariak berriz, azaldu du gurasoei inplikazioa eskatzea ez dela erraza eta normalean mugitzen direnak  berdinak direla. Ikasleen aldetik ere ez dela mugimendu handirik sumatzen. Klaustroan gaia tratatuko dutela baina, nolabait   jendea hauteskundeetan zer gertatuko den zain dagola.
Aipatu da ere joera dela beste ikastetxeak zer eta nola egiten ari diren  begiratzea, baina, erabakiak zentro bakoitzak bereak hartu beharko dituela.
Transpacarreko zuzendariak,  egunkarietan jasotako informazioaren berri eman du. Aurten, berria diren OHLko ikasleek azterketa egiteko aukera izango dutela. Ikusteko dago zer den benetan hori  eta Lakuak zer erabakia hartzen duen.  
Gurasoak hurbiltzen ari omen dira erakusketa ibiltariaren inguruan eta azkeneko saioa Udaletxean, bertan, egingo da.  
7.- Antzerki saioa. EIDABE taldearen proposamena

Udalak EIDABE taldearen “futbolariak eta prinzesak” antzerkiaren  proposamena jaso du. Zazpi eta hamahiru urte bitarteko  ikasleentzat egokia dena. Eskaintza polita dirudi. 

Ikastetxeen oniritzia jasota urtarriletik aurrera hasiko ginateke emanaldiak antolatzen. 
8.- Eskariak eta galderak
Langile ikastolako zuzendariak hainbat aipamen egin ditu:

a) Datorren ikasturteari begira, Kiroldegiko igeriketa itxita egongo denez lehenengo mailako ikasleen ikastaroarekin zer egingo den jakin nahi luke. Zinegotziak dio  printzipioz abendu bitarte egongo dela itxita eta ikusi beharko dela ze nolako  antolaketa egin.
b) Eskola ordutegitik kanpoko  patioen erabilpenak garbitasun bat eskatzen du goizetan zikinkeriarekin  topatzen baitira. Noerekin lotuko du gaia.
c) Eskerrak eman nahi ditu, Juan de Urbieta kalean, zati gorrian, eskatzen zuten bezala  zebra bidea margotu dutelako.

Hernani BHIko zuzendariak eskerrak eman dizkio Udalari,  eskolako sarreretan udaltzainen presentziak lagundu duelako ikasleek  bizikletak behar dituzten tokian jasotzeko. 
Bestalde, aipatu du bi asteburuetan jarraian, ikastetxean sartu direla hainbat txikizio txiki eginez. Udaltzaingoan abisua pasatzeko aholkatu zaio.
Txirrita eskolako zuzendariak ere eskerrak eman nahi izan ditu, orain berriro jasandako  uholdetan udaltzaingoen jarrera oso ona izan delako.
Besterik gabe, 16:30ean  amaitu da bilera. 

